
zizkioten elkarri, eta, hitz horien
bidetik, literatur ibilbide bat egi-
teko guraria sortuko zen. «Apalki
bizitzea onartzen baduzu, idazte-
rajoko dut», esan zion Harryk
Pollyri. 1922ko irailaren 22an ez-
kondu ziren. «Bataila amaitu da,
lasterketa bukatu da», Harryren
hitzetan. Era berean, Caresse
Crosby loratu zen, eta Parisko fes-
taaurki piztu zen.

Eguzkia

Parisen, J. P. Morgan osabaren
konpainia batean hasi zen lanean
Harry, eta, bidenabar, idazle esta-
tubatuar erbesteratuek eratutako
Belaunaldi Galduan pertsonaia
ospetsu bihurtu ziren, hala beren
literatur zaletasun frenetikoaga-
tik nola bere eskuzabaltasunaga-
tik. «Saldu 10.000 dolarreko
akzioak. Bizitza ero eta nabarme-
na izatea erabaki dugu», idatzi
zion Harryk kablez aitari. Nabar-
mentze nahi hori arropatan ere
nabaria zen; Harryk, normalean,
krabelin beltz bat eramaten zuen
papar-hegalean, baina inoiz ez
kapela bat, behatzak eta azazka-
lak margotzen zituen, eta oin-
zolak tatuatuak zituen: oin bate-
an gurutze kristau bat zuen;
bestean, berriz, bere marka erre-
gistratua eta obsesioa, eguzki bel-
tza. Henryk eguzkia gurtzen
zuen, eta Egiptorako bidaia ere
egin zuten, Ra jainkoari beren
esker ona azaltzeko.

Black Sun Press izena hartu
zuen beren poema liburuak pla-
zaratzeko abiatu zuten argitale-
txeak, baina laster hasiko ziren
hainbat idazleren liburuak argi-
tara ematen. Oso tirada esklusi-
boak egiten zituzten; paper one-
nean inprimatutako artisau lanak
ziren. Caressek liburua artelan-
tzat jotzen zuen, poeta ez ezik, es-
kultorea ere bazen eta. Hori dela
eta, bere kezka eta ezagutzak li-
buruan, objektu fisikoan, islatu
nahi zituen. «Marjinak oso ga-
rrantzitsuak dira. Tipografiarida-
gokionez, batez ere espazio, ar-
nasketa eta zehaztasun matema-
tiko kontua da. Eskulturan
bezala, objektu bat inguratzen
duen espazioak oreka ematen
dio», idatzi zuen.

Liburuok arrakasta itzela lortu
zuten, bai AEBetan bai Europan,
eta, egun, enkantuak bere horre-
tan dirau: adituek Frantziako Li-
burutegi Nazionalean edo New
Yorkeko Liburutegi Publikoan
kontsultatzen dituztenean, apar-
teko miresmena erakusten dute.
Sorginkeria bibliofiloa. Domini-
que de Saint-Pern idazlearen ara-
bera, «soiltasuna eta dotorezia,
hau da, sofistikazioa, inoiz zahar-
tzen ez diren erakusle».

Kantuez haratago

Irati Majuelo

zin konta ahal aldiz hel-

du zaizkigu belarrietara

Artzeren hitzak, lan-

broak bilduta, gure bai-
tan pizten diren bazter miresga-
rriak ikustera, bilatzera, araka-
tzera gonbidatuz. Kantu forma
hartuzuen usurbildarraren obra
poetikoaren zati batek, eta haren
oihartzunak iraun du belaunal-
diz belaunaldi gure bihotz-gogo-
etan. Alabaina, merezi du beste-
lako arretarik. Emankorra zen
Artze, baita bere poesia ere, lur
ezezagunak esploratu eta bide sa-
konetan zabaldu baitzen kantuez
haratago. Orain, idazlearen he-
riotzetik lau urtera, Balea Zuria
argitaletxeak lan aberats haren
lagin bat jaso du Enborretik anto-
logian, gure belarrietan dardara
berriak eragin ditzan.

Hitzetatik gaindi ulertzen zuen
poesia Artzek, bere baitan amai-
tzen ez den indar baten modura,
harremanak eraikitzen dituena
inguruarekin, artearekin, jende-
arekin. Hala, sortze prozesuak

garrantzi handia hartzen zuen,
diziplinartekotasuna eta talde-
lana aurki daitezkeelarik bere
jardunaren muinean. Baita emai-

‘Enborretik. Antologia
poetikoa’

Idazlea: Joxean Artze.
Argitaletxea: Balea Zuria.

tzan eta plazaratzean ere, liburua
bera objektu artistiko bilakatzen
baitzuen eta obsesio batek gida-
tzen: poesia herriari ematea. Ar-
tzek garrantzi handia ematen
zion hartzaileari, irakurlearen
agentzia azpimarratzen zuen, eta
ildo horretan azaleratzen daidaz-
teko hautaturiko kokaleku bere-
zia. Balea Zuriaren bilduma ho-
nek, liburu formatuak mugatuta
bada ere, asmo bera biltzen duela
esan daiteke; Artze omentzea, eta
gorazarre horretan poesia jende-
arengana itzultzea, iraganeko
ahanztura posible batetik berres-
kuratu eta eskuragarrijartzea.
Horren ezagun egin ez direnak
berrezagutaraztea, argitaragabe-
ek lehen aldiz argia ikustea. Be-
raz, Ibil Bedik kantatzen duen gi-
sara: «Izan bedi hau herriaren-
dako poesia bat».

Luzeidatz liteke idazlearen
ibilbide poetikoaz, hala eta guztiz
ere, antologia honetan fokuaja-
rrita, usurbildarraren korronte
espiritualena nabarmentzen
duela esan beharra da. Bilduma
batean ezin daiteke orosar, eta,
ondorioz, ez dira liburu guztiak
ageri, eta hautatutakoen artean
ez dago oreka zurrun bat ere. Na-
barmena da, baina, Artzeren po-
esia bisuala izendatu denak tarte-

rik hartzen ez duela liburuan, ba-
liabide teknikoak medio, eta
penada. Halaber, idazlearen aro
esperimentalistena, abangoar-
distena da gutxien ageri dena, eta
Ortzia lorez zerua izarrezliburu-
tik aurrerako espiritualitatea,
transzendentzia, mistizismoa
gailentzen da. Hitzaurreak eta hi-
tzatzeak ere idazlearen alderdi
horri eman diote garrantzia.

Hori hala, Artzek maite zituen
kontrako kontzeptuen arteko lo-
turen bidez, itxura delikatu eta
egia sakoneko poesia aurki daite-
ke, umiltasunetik abiatu baina ez
diona izkin egiten galdera kon-
plexuak jorratzeari. Irakurleak
erraz hautemango ditu naturare-
kiko miresmena eta lotura ekidi-
nezina, lanaren funtzioari buruz-
kozalantzak, gizakia eta haren
kezka existentzialak, erlijioareki-
ko galderak, harremanak biltzen
dituzten korapiloak zein bizitza-
ren eta heriotzaren arteko atala-
seak. Eta oroz gain, sentikortasun
fin bat, bizitzari aurrez aurre bizi-
minez behatzen diona. XX. men-
deko euskal poeta garrantzitsue-
netako bat izan da, eta hala iraun
behar luke. Antologia honek ale-
txo batjartzen du Artzeren lana
balioesteko, aletxo bat ale gehia-
goren beharra izanen duena.

Kuxkuxero!

HAURETA GAZTE
LITERATURA

Imanol Mercero

olognako haur litera-

tura azokak, 2021eko

ekitaldian, Begiratu

leihotik! ere aukera-
tuzuen llustratzaileen Erakus-
keta ibiltarirako.

Liburu trokelatua da, handia
(29x24 cm), eta 60 orrialde di-
tuena.

Azaletik bertatik erakusten
du zein den lan honen helbu-
rua eta mekanika: azal gogorra-
ren erdi-erdian etxe bateko
leiho bat dago, trokelatuta, era-
kusten diguna otso bat, behera
begira, eta miazkatzen. Edo-
nork esango luke etxe hartan
badela norbait aurki otsoak
irentsiko duena. Baina, azala
biratzean, otsoa besaulkian ese-
rita agertzen zaigu, (Txanogo-
rritxuren) liburua irakurtzen,
emozioak dantzan dituelako

edo, ahozabalik, mihia kanpo-
an, begiak piztuta.

Bada, holakoa da barruko gai-
nerako orrialdeetan aurkituko
dugun jolasa.

Egileak badaki tentazioari

‘Begiratuleihotik!

Idazlea: Katerina Gorelik. llustratzailea:
Katerina Gorelik. ltzultzailea: Amets
Santxez Munain. Argitaletxea: Ibaizabal.

ezingo diogula eutsi, ongi jakin
ere hamalau aldiz erakutsiko di-
gula etxe bateko leiho bat, eta
guk hamalau aldiz galdetuko
diogula gure buruari zer gerta-
tzen ariden han barruan, nola li-
tekeen gure begiek leiho artetik
dakusatena ez izatea barruan be-
netan gertatzen ari dena.
Dirudiena eta benetan dena
oso desberdinak izaten direla
erakustea delako album honen
jolasaren funtsa. Lezioa ematea,
ohart gaitezen ez dela komeni iri-
tzia aurreratzea, gauzak benetan
zertan diren ongi argitu arte.
Istorioa itxuraz oso lasaia den
auzoan gertatzen da. Etxe horie-
tan ipuinetako pertsonaiak bizi
dira nagusiki. Adineko andre
«xarmanta», opilak kiskalita go-
saltzea maite duen herensugea,
Txanogorritxuren amonaren
etxeko leihotik ikusten dugun
otso ahozabala, eskeletoak age-
rian dituen botika etxea, zerrama
gozogilea (zerekin egingo ote du
orea?!)... Bakoitzaren ohiturak
ezagutzen ditugu leihoa irekitzen
denean bakarrik. Eta halaxe ger-
tatzen da, hain zuzen ere, maizter
beldurgarri bat zirudiena telebis-
tako thriller baten aurrean ma-
kurtutako katu talde bat dela, di-
nosauro anker bat zirudiena pin-

guinoaren bainurako panpina
preziatuenaizatea...

Ezer ez da hasieran dirudienal!
Trakurketa jolas bihurtzen da, eta
orrialde-bira bakoitzarekin emo-
zioa berritzen da.

Tlustrazioak arrosa zikin natu-
ralbatean oinarritzen dira, ma-
rroiarekin eta zuri-beltzarekin la-
gunduta, kontrasterako gris ur-
dinkara eta berde zikinarekin
jokatuz. Iruditeriak Europa ipar
eta ekialdeko marrazketa gogora-
razten du, retro kutsu nabarme-
narekin.

Azken hitz bat erabiliko dugu
gogorarazteko Ibaizabal argitale-
txeak tradizio handia duela mugi-
mendua duten liburuen argitalpe-
nean. Aipatzearren: pop-up era-
koen artean, Kroko eta lagunak
eta Lurra pop-upnabarmenduko
ditut; azal hegalei dagokienez na-
rrazio formaberriak bilatzen du-
ten Katuntxia, Handia naizbil-
duma eta Musuen etxea; irakurle
kozkorragoentzako Madama bu-
tterfly zabalgarria, eta Maitaga-
rrien belarraksailkaezina.

Azkenik, guztien gainetik beti,
Tomaxitaren etxe koxkorradago,
jolasaren, narrazio teknika be-
rrien eta hizkuntz ahalmenaren
neurgailu eta plazer iturri agorre-
zina.



